
Kugbonku kua

Saak
Kkele' ku nno

Na wongeh kugbonku kuu te

, mabo ,
Tigber ta te Saak ya ghonku ni yé miwoknm ne ki

saakreh Kristo ya tdan ya te unendun ni ni’ke saan
nno ya nib ya ghenent. Saak kele' tu ki de' binib ba
nno lii yé Sufmbe ba teke' Kristo ki jin' ne.

Kugbonku kuu wongeh Kristo yaab miyenfuom
ma li tore be, be 11 1i fuobe mitekjim ye ma bo
ne. Unil teke' Uwien ki jin' la, u li sonh mitekjim
ya tuon ne. Utton nno wongeh ki teh u fuobe
monmonm Uwien ya nun b6 (2:14-26).

Kugbonku kuu ni Saak tokeh ba ya nun mdn be i
le lifaal ne ki teh bi la li likeh bijiinb fenm. U tokeh

bifaadenb mo ki teh bi taah bi’faal ki teh na nno ne
céreh bi'faal nno a mon (5:1-6).

Kugbonku kuu ya form tokeh Kristo yaab ki teh
beilitoreh tob, kili kaareh ki dienh tob, kili toreh
ba wie' tighemdnt ya sen be 1i liebe ki paan usen nno

bo (5:7-20).

Ifuonde

1 Min Saak, n yé Uwien nin Yonbdaan *Yesu
Kristo ya tonsonl ne. N kieh kugbonku kuu ki
fuondeh ninbi Israyel yaab ya baamul piik nin ile

ya nib™ ba yere' ki te unendun ke ni nno ne.

* 11 Israyel yaab ya baamul piik nin ile ya nib nno li fre ki li yé
Uwien ya nib ke mo.

Linmobe men kuminku mibiikm ni

2 N'yaabe, *mibiikm ma ke ya bol 14 tu' ne la,
cére men ni'ke 1 li yé ni’bo uyennmaacien. 3 Kime
ni ben ki ye mibiikm Iu' ni’bo 1o na wie' ni'tekjim
la, mi faakreh ne ki dienh ne kuminku. 4 Cére men
ni'minku nno 1 ti fore o ni li yé binib ba mon
ki ti gben' ka pore' niba. > Ni'ni miyenfuom pore'
wa la, wo i mie me Uwien wa nmobe tinimdnt ki
dienh binib ke faala, ka tiigeh uba nno, ne u li de
wo me. 6§ Ama wo 1l mie nin mitekjim, ki la li nmobe
yenmaale ilele, kime unil ymobe iyenmaale ilele
la, u naan ten inungbegbel ya kutafaaku joh ki
findeh y¢ ne. 7Udaan la li maaleh ki teh u li 1e niba
ti'Yonbdaan saan ne. 8 U nmobe iyenmaale ilele ne,
ka ben u li cinbe ki tukn ya u’tuon ke ni.

Tijiint nin lifaal ya gber

9 Kristo yo wa yé ujiin la, wo 11 li poknh, kime
Uwien kpicke' wo no. 10 Wa mo yé ufaadaan la,
umo 1 li poknh, kime Uwien jiin' wo tingi po.
Ufaadaan li gebre ten mimopuum sokreh ma bo ne.
11 Uwien puo' ki ben' ki s¢' timuor la, ti yuonh ne,
ne tu’puum 1 sokre, ka ji nmobe rfiuorku. Nno ne
ufaadaan nin u’'tuon ke li juore fenm.

Mibiikm ya gber

12 Unil wa *mibiikm tu' wo po u rikn' ka lu'
mi'ni la, Uwien ya monm te u’bo, kime u nikn'
*mibiikm ni ki ti gben'la, u li le limiel. Li ya suul
ne Uwien puon' ki ye u li de l¢ binib ba yie wo nno.
13 *Mibiikm tu' wa la, u la ye Uwien ne biike' wo,
kime niba na 1 fre ki sure Uwien wo 1 tien na bre,
ne Wmo na 1 sure nil wo 11 tien na bre. 14 Ama unil
ke ya nunfoke ne dich wo ticuor ki coh wo. 15 Unil

mobe ununfoke ki ghien'la, u céreh u teh ibiere
ne. Ibiere nno mo ti yebre' ki ghien'1a, 1 tukeh wo ki
joh mikuum ni ne.

16 N'yaab ba n yie be, 1a li lereh men ni'ha tuu
ya bont ni: 17 Mipum ma ke mon ki ti gben/, rich
paaki bd ne. Mi rich Uwien wa rien' tiwenwent ta
te paaki nno saan ne. Won ne jalébreh, ka jéngeh,
ka nmobe cinrfiunl mo. 18 U yie te, ki cére’ ti tien'
u’yaab Ki rie u’'gber ta yé tighemdnt nno bo, 1o ti li
yé u rien’ tibont ta ke nno ya senlierb ne.

Licengeh men ki li teh ni cith na nno

19 N’'yaab ba n yie be, bende men ki ye ni mon
unil ke 11 pele itub ki li cengeh ne, ama wo 1 cuo
wlenl, ki la cére uw’benku ni mo 11 li beh tontonm,
20kime unil ya benku ni ben' la, wa ji teh na cuube
Uwien ya nun bé. 21 Nen bo, wie men na ke li kuon
ne tijoknt nin mibiercienm ya tuon ke. Teke men
tigbher ta Uwien tien' tu ni'ni nno nin lifésongl, tun
ne li fre ki nmien ne.

22La cereh men ni'yenm1ili songe Uwien ya gher
ya cengm baba bo, li teh men tu ye ma bo nno
mo. Na teh nno la, ni lereh ni’ba ne. 23 Unil cenge'
Uwien ya gher, ka teh tu ye nd nno la, u te ten wa
liike' w’ba kinunliik ni ne. 24U liike' ki siere'la, iya
tdan bo, u pok ki sunde u bilaa' u’balen ma bo ne.
25 Ama unil sekn' yiko ki bende' u yé yikomonmon,
kiyé yiko wa linen wo ibiere ya yonbt ni, ki pe u’bo,
ka yé yensundm ya nil, ki teh u ye ma bo la, Uwien
ya monm li te udaan bo u’'tuon ke ni ne.

26 Unil ye u pe Uwien ya sen bo, ka coh u’lenl la,
ulereh u’ba ne. Ne w”Wien ya sen bo ya paanm nno
mo yé fenm ne. 27 Uwien ya sen bo ya paanm ma

mon ki riaan won ti’'Baa Uwien ya nun b si: ki li
toreh mutenkpiibumu nin bikpopiib bi’jend ni, ki
li coh a’ba, ki la céreh unpendun ya joknt koh pe.

2

Labuh menubakicen'uto
1 N’yaabe, ninbi ba teke' ti'Yonbdaan *Yesu

Kristo wa ymobe ukpieke ki jin' nno, ji la nymobe
men geéngende. 2 Ki le uba baa' ki 14 kon'
ni'taanl ya duku ni, ki pii mindkm ya gbhiek,
ki guo tikpelcemonmont; ne uto mo baa' ki yé
ujiin, ki guo ikpelceyoyol la, 3 ni selndeh wa guo
tikpelcemonmont nno ceen ne, ki toke wo ki ye: «Sin,
kele nie saan kibiek ka mon bo,» ki toke ujiin nno
mo ki ye: «Sin, sere nie bé» bii «Kele tink ni n’taan
bé.» 4 Nen ne wongeh ki teh ni nmobe igengende
ni’'ni, ki buh tob tibuur nin iyenmaalbiere.

5 N’yaab ba n yie be, cenge men, Uwien gende'
binib ba yé bijiinb unendun wuu ni o be 1 li yé
bifaadenb mitekjim bo, ki li yé Uwien ya bel ya
faajib. U 1a puon' ki ye u li de l¢ binib ba yie wo
nno ne. % Ama ninbi yih bijiinb fenm ne, ki boh
bifaadenb. Bile bawobndeh ne kitaah ne kijondeh
tibuur-i? Na yé ben bifaadenb-ii? 7 Ben ne na saah
*Yesu ya yel-ii? Li ya yefiaanl ne na cére' ni yé
Uwien yaab-ii?™*

8 To, yiko wa te *Uwien ya ghonku ni ki cen' u’to
nno ye: «Li yie a’to ten a yie a’ba ma bo.» Ni boh
wo monmonm la, ni teh na mon ne. 9 Ama ni nymobe
igengende ni'ni la, ni teh ibiere ne. Ne yiko nno li

* 27 Migbiirm mie ya ciim te bolm mile bo ne: Ben ne a saah
*Yesu ya yel-ii? Bii ben ne na saah liyeriaanl 1a Uwien de' ne l¢
nno-0o?

cére be 1 biin ne, kime na bon' wo. 10 Wa ke boh
yiko ya gber ke, ka 1d bon' tuba monon la, wa bon'
yiko ke ne. 11 Kime wa len' ki ye: «La teh nafmaal
nno», won ne liebe' ki len' ki ye: «La ku nil mo.»
Na tien' nanmaal ama ki nin ku' unil la, na bon'
yiko nno ke ne. 12 Li lienh men, ki li sonh ten binib
ba Uwien 1i bu be tibuur yiko wa cereh binib rich
ibiere ya yonbt ni nno bo. 13 Kime wa npa muoh
cecekm la, Uwien mo li bu wo tibuur, ka 1 muo wo
cecekm. Ama wa muoh micecekm pa jie buur ya
daali.

Mitekjim ma na nmobe tuon ya gber

14 N'yaabe, unil len' ki ye u nmobe mitekjim, ka
sonh mi’tuon la, u ymobe kpele-ee? U'tekjim nno
li fre ki nmien wo-00? 15 To, ki le ni'ninje uba bii
ni'ninse uba 1 li te ka nymobe wengolkaar, ka ymobe
daali ke daali ya jier, 16 ne ni'ni uba 1 ji ri toke be ki
ye: «Ni'yaam 1 li nme, ti gole men, ki ji ki gho,» ka
de' be na pore' be la, ni nmobe kpele-ee? 17 Nno ne
mitekjim ma mo yja sonh tuonl la, mi yé fenm ne.

18T5, ubali ye: «Uba nmobe mitekjim, ne uto sonh
itdon.» N’'mo li jiin' udaan ki ye: «Laan wuon nni
a’tekjim ma ya sonh tuon nno, no min ya taon 1
wuon e ki ye n gmobe mitekjim.» 19 A teke' ki
jin' ki ye Uwien te uba ne. A tien' ni mon ne. A
nin li ben ki ye isenpol mo teke' ki jin', ne ki te
bujewaancienbu ni. 20 Ujor sin, a yie 11 wuon nje ki
ye mitekjim ma na sonh tuon la, mi yé fenm ne-
ee? 21 Ti'yaaje *Abraham ya tuon bo ne Uwien 1a
ye u yé ughbemondaan ki cuube u’saan, kime u la
tuo' Uwien ya rfiobu bo ne ki taa' u’bije *Isaak wo 1
tien lituorl liponpuol bo. 22 A laa'-aa! U la nmobe

mitekjim ne ki sonh mi'tdon mo. U'tdon nno ne
wuon' ki ye u teke' Uwien ki jin' imdn. 23 Ni tien'
ten na 1a kele' *Uwien ya gbonku ni ne. Ni kele' ki
ye: «*Abraham teke' Uwien Ki jin', nen bo ne Uwien
l1a bu' wo ughemdndaan,» ki yin' wo u’jo. 24 Ni laa'-
aa! Ituon bo ne Uwien buh unisaal ugbemdsndaan,
na yé mitekjim baba bo ne.

25 Nno ne Lahab wa la yé ujenkpend nno teke'
Sosuwe ya tondb kucenku, ki toke' be ki ye be 1f taa
usenpaanke ki liebe ki kun. Nen bo ne Uwien bu'
wo ughemdndaan.

26 Ty, tighenent na nmobe fuorku la, tu kpo' ma
nno, Nno ne mitekjim ma mo 1a nmobe tuon la,
mi'mo Kpo' ne.

3
Licohmenni’len
1 N'yaabe, la li nuunh men nike i lLi yé
biwonwoknb, kime ni ben ki ye Uwien 1i bu tinbi

ba woknh nno tibuur n¢ 11 1i faa ki cen binitob
ke. 2 Kime ti'’ke biih isen ya yebe ni ne. Unil lienh

ka tureh ki biih la, won ne mon ki ti ghen', ki li
fre ki cuo wba. 3 Ti kuondeh itaan ya fiuon ni
mugbiemu, yi 1 1i ciih ti'fiuon bé o ti li freh ki
pekreh yi ne. 4 Liike men, ifiercien yebe ki kpe ma
bo. Ama kutafaabiiku fii' ki tureh y1i la, bifierkurb
taah tiriekurlenbent ta ki kureh yi, ki céreh i joh
bi yie na bd nno waa ne. 3 Nno ne lilenl mo yé
nibonwawaann tigbenent bo, ama 1i nin wongeh
li'ba ki gbhiekeh tibont ta yebe ni ne. Liike men,

kimukuonk 1i fre ki cere lifuocienl 11 teke umu.
6 To, lilenl mo te ten umu ne, ki yé mibierm ke rich

na saan ki te ti’ghenent bo. Li kuondeh ti’gbenent

ke tijoknt, ne ki windeh ti’fuobm ke. Lilenl ya
mu nno naan umu wa ya 1 kpiin nno ya mu ne.
7Unisaal freh ki lereh ki coh kumuoku ni ya went
ke ya bol nin inuon ke ya bol nin tiwent ta fuunh
kubenku bo ke ya bol nin ijen ke ya bol ki dieh.
8 Ama lilenl len, uba na i fre ki cuo l¢, lilebreh ni'ke
b4 ng, ki bre ten tilobr, ki kuuleh. 9 Ti taah lilenl ne
ki pekeh Baa Yonbdaan, ki liebe' ki taah len ne ki
wienh binib ba won Yonbdaan Uwien rien' be, bi
naan wo nno minuum. 10 Buriohaabu bua pekeh
won Yonbdaan Uwien nno, bun ne liebe' ki wienh
binib mo mintum. N’yaabe, na mon n¢ 1 li te nno.
11 Lifiunbunl liba li fre ki bunge uriunbuinnun
uba ni mintunm ma nyme nin ma lelke nba bo-00?

12 N'yaabe, bukenkenbu li fre ki luon isdan-ii*? Bii
isiin ya bi taah 1’bii ki yeh fen nno li fre ki luon
ikenken-ii? Nno ne linunbunl liba mo ya 1 fre ki
bunge mirtunm ma lelke nin ma yme nba bo.

Miyenfuom ma nen' paaki bd

13 Unil te ni’'ni ki nmobe miyenfuom nin mibenm
la, wo1i cére u’'tetemonmonm 11 wuon ki ye uymobe
me, ki 1i nmobe lifésongl, ki li nmobe miyenfuom
u'tuon ke ni. 14 Ama iponponbbicre yebe ni’fl ni,
ne ni ymobe kunanierku tob bo la, la pékeh men
ni’ba ki nendeh ki teh ni yé bigbemdndenb. 15 Mi
ya yenfuom ya bol na fien' paaki bd, ama mi yé
unendun nin unisaal ya yenfuom ne, ki tonde' ki yé
usenpol yaam. 16 Kime iponponbe nin kunanierku
te na saan la, fenfenm nin ituonbiere ke ya bol mo
tenenne. 17 Ama miyenfuom ma rien' paaki bé nno,

* 3:12 Bilchre'lirobonlla ki yeisaan nno; li kele' Grekmbe ya lenm
ni ki Olifi ya bii ne.

na nmobe joknt, ne ki dienh uyenduon, ki céreh
kunotaaku te, ki céreh unil muoh u’'to micecekm,
ki sonh ittonmonmon. Mi ya yenfuom na nmobe
gengende, ka cereh nil yé riuon ilele ya nil mo. 18Ba
nuunh binib ya yenm 1 1i do nno, bi sonh uyenduon
ya tuon ng, ne bi’tuon nno céreh binib teh na cuube
Uwien ya nun bé.

4

Unendun ya jo yé Uwien ya nennend ne

_ 1Ifinfinde nin ikdnksn fien' la ni'ni? I rien’
iyenmaalbiere ya te ni’fel ni ki jendeh ne nno ni

ne. 2 Ni'nun mdn tibont bo, ama na 1 fre ki le tu.
Ni nmobe iponponbe ki kuuleh ni’'tob; nin nen ke
na lenh niba. Nen ne cére' ni findeh, ki konh tijer.
Na nmobe niba, kime na mich Wien. 3 Ni mich
monon la, na lenh, kime ni'yenmaale rja mon. Ni
mich ki nuunh ni 1li teh ni’'yenm yie na ne. 4 Ni
yé binib ba na cuube Uwien saan ne. Na ben ki
ye unil yie unendun la, u yé Uwien ya nennend
ne-ce? Wa nuunh wo 1 jore nin ugendun la, u
kpendeh Uwien ya nennend ne. 5 Bii ni maaleh ki
teh na kele' *Uwien ya gbonku ni ki ye: «Uwien nja
s¢ wFuoriaanm ma te ti’'ni nno bo nno» yé fenm ne-
ee? 6 Ama Uwien juoke' te ki ti gbien', kime ni kele'
w’gbonku ni ki ye:
«Uwien nen ba nmobe tighengt,
ama u teh ba jiindeh bi’ba tingi tinimdnt.»
7Liboh men Uwien, ki tuobe usenpol nin tijer o
wo 11 sen ki jende ni’saan. & Nekn men Uwien, u'mo
Ii nekn ne. Bibierdenbe, tdore men ni’ba. Ninbi
intuon ilele ya nibe, wende men ni’fel. 9 Bende men
ki ye ni te micecekm ni, ki 1i muoh ikumuo. Cére

men nilaar 1 kpende imuo, ki cére ni'yensonge
mo 1 kpende uyensaa. 10 Jiin men ni'ba tingi
Yonbdaan Uwien ya nun bd, rjo wo 1i kpicke ne.

La buh men tob buur
11 N'yaabe, la lienh men tob bo fenfenm. Unil

lienh u’to bo fenfenm bii u biindeh wos la, u lienh
yiko bo ne fenfenm ki teh wa mon. Unil ye yiko ya
mon la, wa ji boh wo, ama u nuunh wo 1 1ébre wo
ki tien won yie ma bo ne. 12 Uwien baba ne dienh
*yiko, ki yé wa buh tibuur. Won ne li fre ki ymien
unil, ki liebe ki fre ki ku wo mo. Sin, unilo, a yé nme
ne ki biindeh a’to?
La nmobe men gbhengt

13 Cenge men fenfenno, ninbi ba lienh ki teh:
«Dinno bii wenli, tilijo wuu ya du ni, ki ti tien libinl
liba, ki tien ukpenkpende ki le kpele nno,» 14na ben
naliwuntune? Ni'miel yé ba? Ninaanligunlne. Li
lu'la, na i wuoke ne le i pok kigben. 15Nibililienh
ki teh: «yonbdaan Uwien yie ki cére' ti fuobe la, tili
tien nie nin nie no ne.» 16 Ama fenfenno ni ymobe
tighengt ne ki wongeh ni’ba. Tu ya ghengt ya bol
na mon. 17 Nen bo, unil ben mimonm ya tienm, ka
teh me la, u tien' ibiere ne.

)

Ni bre bifaadsnb bo

1 Cenge men fenfenno, ninbi bifaadenbe: muo
men ki kpiende micecekm ma 14 li tu ne nno bo.
2 Ni'faal yon'-a! Likuotuul mo mon' ni’kpelcer-a!
3 Ni'fidkm nin ni'like ya kur kon' itenmdn 1jo. I ya
tenmdn ne li cére be 1 biin ne. T li ymon ne ten
umu ne. Unendun benh wu 11 gben ne, nin nen ke

ni kuleh lifaal ki cokndeh. 4 Liike men, bitonsonb
ba taan' ni'’kpaan ni ya jier, 1o ni yie' ka pen' be
bi'paaku ke nno muoh ku’bo. Ne bi'muo nno Iu'
Yonbdaan Uwien, mituom ke ya daan ya tubl ni.
5 Ni te liwiel ni ne unendun wuu ni, ki teh na songe
ni'yenm, ki jinh ki gbengreh ten bi jindeh tiwent ta
tu 1 gbenge be 11 ku. 6 Ni biin' binib ba na bii' niba
ki ku' be, ba kon' bi'ba bo.

Kuminku nin ikaare ya gber

7 N'yaabe, li nmobe men kuminku ki ti baa
Yonbdaan ya baam. Liike men, ukpaal nymobe
kuminku kua ya bol. U ti i gu uyo wa ukpaabu
ya jier li tien monmonm ne Ki cin utekpiek ki ti baa
uteforke.  Ni'mo 11 taa men kuminku, ki li faakreh
ni’ba, kime uyo wa Yonbdaan li baa ni nno nekn' ni
10!

9N’yaabe, la po men tob bo, no Uwien la ld bu ne
buur. Liike men, wa li bu tibuur nno baa' ki ghen'-
a! 10 N’yaabe, li tokreh men Uwien ya fiobonsoknb
ba 1a len' Yonbdaan ya yel bo nno ya jend nin
biminku. 11 Ti lienh binib ba nmobe kuminku
jjend ni ki t1 gben' nno bo ne ki teh Yonbdaan ya
monm te bi’bo. Ni cii' Sob 14 ymobe kuminku kua
ya bol, ki ben Yonbdaan 1a tien' na ki de' wo ijend
nno ya ghenm. Kime Yonbdaan nmobe lifesongl ki
gbien', ki muoh binib micecekm.

12 N’yaabeg, nibonn ke ni, la pole men taaku, ki
niireh nin tink, ki la pole bonn niba nin nitonn.
Nen bo, nilen' ki ye: «Ni te nnola, ne ri li te nno,» ni
tiye: «Nate nnola, nilali te nno», yonilalu Uwien
ya buur ni.

Li kaareh men ki dienh biwisnb

13 Ni'ni uba te ijend ni la, wo 11 1i kaareh. Ni'ni
uba ymobe uyensonge la, wo 11 1i geh iyuon ki
dondeh Uwien. 14 Ni'ni uba bun la, wo i yin Kristo
ya taanl ya cienb, be i kaare ki de wo, ki taa
mikpom ki fanfaan wo Yonbdaan ya yel bo. 15 Bi
kaare' nin mitekjim la, Yonbdaan li cére uwien
nno 11 faake, ki cére wo 11 fii. U tien' ibiere monon
la, u li féere wo yi. 16 Nen bo, li tokeh men tob
ni'tuonbiere, ki li kdareh ki dienh tob, o Uwien 1i
de ne laanfie, kime ugbemdndaan ya kaare nmobe
mituom ki ghien'. 17 *Eli 1a yé unisaal ten tinbi ne,
ki kaare' nin inunmsdn ki ye taa la nii. Ne¢ taa na
tuore' tink bo haali ibin ita nin inmaale iluob. 18U
ti liebe' ki kaare', ne Uwien cére utaa nii', kitink
songe' ne tijier tien'.

19 N'yaabe, ni'ni uba ture' tighemadnt ya sen 1o
uto jiin' wo ni la, 20 udaan 1 li ben ki ye: «Unil jiin'
ubierdaan wa ture' tighemdnt ya sen la, u nmien’
udaan ng, ki li cére Uwien 11 fére ibiere 1 yebe.»

